
Brčko 08.09.2026. godine.  
 

Optužnica pootvrđena dana 17.09.2026. godine  
 

Na osnovu člana 35. stav (2) tačka i) i člana 226. stav (1) Zakona o krivičnom postupku 
Brčko distrikta BiH, podižem: 
 

O P T U Ž N I C U 
 
Protiv: 
 
1. I. N., rođena 1990. godine u Tuzli,  
 
2. M. D., zv. „M.“, rođen 1986. godine u Brčkom,  
 
3. LJ. S., zv. „Lj.“, rođen 1985. godine u Brčkom,  

 
4. M. S., zv. „M.“, rođena 1995. godine u Vukovaru,  
 
Zbog osnovane sumnje da su: 
 
I. N. i M. D., zajedno 
 
1. Dana 21/22.01.2026. godine, u Brčko distriktu BiH, zajedno i po prethodnom dogovoru, došli 

do porodične kuće vlasništvo P. S., koja se nalazi na adresi ... gdje su s ciljem pribavljanja 
protivpravne imovinske koristi, svjesni da oduzimaju tuđu pokretnu stvar, što su i htjeli, 
upotrebom fizičke snage i podesnog predmeta povaljivanjem otvorili vrata sprata porodične 
kuće i ušli u unutrašnjost, odakle su oduzeli neutvrđenu količinu sitnih električnih uređaja za 
ličnu higijenu i njegu i neutvrđenu količinu alkoholnog pića, a potom došli do pomoćnog objekta 
– garaže, koji se nalazi u prizemlju porodične kuće, gdje su kroz otvoren prozor ušli u 
unutrašnjost, pomjerili poluge kojima su bila obezbijeđena garažna vrata i ista otvorili, zatim iz 
garaže oduzeli bicikl na električni pogon marke „Cube“, kao i neutvrđenu količinu raznog alata, 
nakon čega su putničko motorno vozilo marke VW Golf II, crvene boje, registarskih oznaka ..., 
broj šasije ..., vlasništvo P. S., koje se nalazilo parkirano u garaži, stavili ga u pogon, izvezli kroz 
garažna vrata i udaljili se njime sa oduzetim stvarima, čime su za sebe pribavili protivpravnu 
imovinsku korist u iznosu od oko 8.000,00 KM, a za isti iznos oštetili vlasnika P. S.,  

 
dakle, kao saizvršioci obijanjem došli do stvari iz zatvorenih prostorija i iste oduzeli 

drugom, s ciljem da njihovim prisvajanjem sebi pribave protivpravnu imovinsku korist,  
 
2. U periodu od dana 22.01.2026. godine, oko 18.00 časova, do dana 23.01.2026. godine, oko 9.30 

časova, u Brčko distriktu BiH, zajedno i po prethodnom dogovoru, došli do stambene zgrade na 
adresi ..., ispred koje se nalazilo parkirano neobezbijeđeno putničko motorno vozilo marke VW 
Golf II, crvene boje, registarskih oznaka ..., vlasništvo F. Š., gdje su s ciljem pribavljanja 
protivpravne imovinske koristi, svjesni da oduzimaju tuđu pokretnu stvar, što su i htjeli, otvorili 
vozačeva vrata vozila, a zatim upotrebom ručice za otvaranje prednjeg poklopca motora isti 
otvorili, podigli poklopac, skinuli i oduzeli bateriju od vozila marke „Topla“ jačine 75 Ah, 



vrijednosti 158,00 KM, čime su za sebe pribavili protivpravnu imovinsku korist u navedenom 
iznosu, a za isti iznos oštetili vlasnika F. Š.,  

 
dakle, kao saizvršioci tuđe pokretnine oduzeli drugome, s ciljem da njihovim prisvajanjem 

sebi pribave protivpravnu imovinsku korist,  
 

3. Dana 18/19.04.2026. godine, u Brčko distriktu BiH, zajedno i po prethodnom dogovoru, došli 
do garaže vlasništvo B. N., koja se nalazi na adresi ..., gdje su s ciljem pribavljanja protivpravne 
imovinske koristi, svjesni da oduzimaju tuđe pokretne stvar, što su i htjeli, upotrebom podesnog 
predmeta presjekli katanac u gornjem dijelu ulaznih vrata, a zatim upotrebom podesnog 
predmeta sistemom poluge djelovali u predjelu brave i tako otvorili vrata, ušli u unutrašnjost 
garaže, odakle su oduzeli tri prijenosna računara sa opremom za dijagnostiku, vrijednosti od po 
oko 2.000,00 KM, dva pištolja na zrak za odvrtanje šarafa, vrijednosti od po oko 360,00 KM, 
klima uređaj sa centralnom jedinicom marke „Bergen“ vrijednosti oko 1.700,00 KM, pumpu za 
sipanje ulja u mjenjač vrijednosti od oko 200,00 KM, aluminijumske ljestve vrijednosti oko 
100,00 KM, televizor marke „Grunding“ neutvrđene vrijednosti, ukupne vrijednosti oko 
8.720,00 KM, čime su za sebe pribavili protivpravnu imovinsku korist u navedenom iznosu, a za 
isti iznos oštetili vlasnika B. N.,  
 

dakle, kao saizvršioci obijanjem i drugim savladavanjem većih prepreka došli do stvari iz 
zatvorenih prostorija i iste oduzeli drugom, s ciljem da njihovim prisvajanjem sebi pribave 
protivpravnu imovinsku korist,  

 
4. Dana 23/24.04.2026. godine, u noćnim satima, u Brčko distriktu BiH, u naselju Ilićka, zajedno i 

po prethodnom dogovoru, došli do parking mjesta ispred stambene zgrade koja se nalazi na 
adresi ..., na kojem parking mjestu je bilo parkirano neobezbijeđeno putničko motorno vozilo 
marke „Ford“ model „Fiesta“, registarskih oznaka ..., vlasništvo G. B., pa bez cilja pribavljanja 
protivpravne imovinske koristi, svjesni da oduzimaju tuđu pokretninu, što su i htjeli, otvorili 
vrata vozila, sjeli u unutrašnjost, upalili vozilo pomoću pogonskih ključeva za startanje motora, 
koji su se nalazili u vozilu, nakon čega su se istim odvezli do benzinske pumpe „Nešković“ a 
potom još neko vrijeme vozili po naselju „Ilićka“, nakon čega su automobil vratili na parking 
mjesto oko 70 metara udaljeno od stambene zgrade na adresi ...,  

 
dakle, kao saizvršioci bez cilja pribavljanja imovinske koristi protivpravno oduzeli tuđu 

pokretninu, 
 

5. Dana 27/28.04.2026. godine, u noćnim satima, u Brčko distriktu BiH, u naselju Dizdaruša, 
zajedno i po prethodnom dogovoru, došli do mesnice „Pekić“, vlasništvo M. P., koja se nalazi na 
adresi ..., gdje su s ciljem pribavljanja protivpravne imovinske koristi, svjesni da oduzimaju tuđu 
pokretnu stvar, što su i htjeli, upotrebom podesnog predmeta podvaljivanjem izvršili nasilno 
otvaranje ulaznih vrata i ušli u unutrašnjost mesnice, izvršili premetačinu stvari otvaranjem 
ladica i kase gdje se inače nalazi novac, gdje nisu uspjeli naći ništa od vrijednih ili iskoristivih 
stvari, pa se, ne uzevši ništa iz mesnice, udaljili u nepoznatom pravcu, pri čemu nisu dovršili 
započeto djelo,  

 
dakle, kao saizvršioci obijanjem pokušali doći do tuđih pokretnih stvari iz zatvorenih 

prostorija i oduzeti ih drugome, s ciljem da njihovim prisvajanjem sebi pribave protivpravnu 
imovinsku korist, 

 
I. N. i Lj. S., zajedno 
 
6. Dana 17.01.2026. godine, od oko 17:05 do 17:40 časova, u Brčko distriktu BiH, zajedno i po 

prethodnom dogovoru, došli do maloprodajnog objekta „Bingo“ koji se nalazi na adresi ..., 
odakle su s ciljem pribavljanja protivpravne imovinske koristi male vrijednosti, svjesni da 
oduzimaju tuđe pokretne stvari, što su i htjeli, sa polica oduzeli dvije muške komplet trenerke 



vrijednosti po 59,90 KM, donji dio muške trenerke vrijednosti 14,90 KM, mušku majicu 
vrijednosti 16,90 KM, mušku majicu vrijednosti 9,95 KM, deodorans marke „Dove“ vrijednosti 
5,95 KM, deodorans marke „Rexona“ vrijednosti 4,95 KM, dvije muške kape vrijednosti po 4,90 
KM, mirisnu svijeću marke „Glade“ vrijednosti 8,50 KM, baterije marke „Varta“ vrijednosti 7,60 
KM, sveukupne vrijednosti 198,35 KM, na način da je I. jednu mušku komplet trenerku, donji 
dio muške trenerke i dvije muške majice odnijela u kabinu za presvlačenje, uklonila etikete sa 
istih, obukla na sebe, a preko obukla svoju odjeću, nakon čega je sa polica oduzela svijeću, 
deodoranse i jednu mušku kapu i stavila u džepove, a Lj. jednu mušku komplet trenerku odnio u 
kabinu za presvlačenje, uklonio etikete sa iste, obukao na sebe i preko obukao svoju odjeću, 
nakon čega je sa polica oduzeo jednu mušku kapu i baterije, a zatim se udaljili iz objekta ne 
plativši stvari, čime je I. N. za sebe pribavila protivpravnu imovinsku korist u iznosu od 125,95 
KM, a Lj. S. za sebe pribavio protivpravnu imovinsku korist u iznosu od 72,40 KM, a za ukupan 
iznos od 198,35 KM oštetili vlasnika,  

 
dakle, tuđe pokretnine male vrijednosti oduzeli drugome, s ciljem da njihovim prisvajanjem 

pribave sebi protivpravnu imovinsku korist takve vrijednosti,  
 
M. D. i M. S., zajedno  
 
7. Dana 20.05.2025. godine, oko 00.10 časova, u Brčko distriktu BiH, u naselju Ilićka, zajedno i po 

prethodnom dogovoru, ispred stambene zgrade koja se nalazi na adresi ..., u namjeri da drugo 
lice tjelesno povrijede, svjesni da će udarcima rukama i nogama drugome nanijeti tjelesne 
povrede, što su i htjeli, fizički nasrnuli na I. T., na način da mu je M. zadala udarac nogom u 
predjelu trbuha, zbog čega je I. izgubio ravnotežu, a zatim mu M. prišao s leđa i zadao mu udarac 
zatvorenom šakom u predjelu oka i povukao ga za torbicu prema tlu, usljed čega je I. T. pao na 
betonski trotoar, nakon čega mu je M. zadao više udaraca rukama i nogama u predjelu glave i 
tijela, usljed čega je I. T. zadobio tešku tjelesnu povredu u vidu prijeloma desne palčane kosti, 
laku tjelesnu povredu u vidu kontuzije i hematoma lijevog oka i lake tjlesne povrede u vidu 
višestrukih oguljotina kože tijela što sveukupno čini tešku tjelesnu povredu, a potom s ciljem 
pribavljanja protivpravne imovinske koristi, svjesni da oduzimaju tuđu pokretnu stvar, što su i 
htjeli, najprije M. sa I. vata strgnuo i oduzeo 2 zlatna lančića tzv. „kraljevski rad“ i tzv. „italijanski 
rad“, a zatim M. oduzela mobilni telefon marke „Samsung“ model „A12“, koji je prethodno ispao 
na tlo iz I. torbice, nakon čega su se udaljili u nepoznatom pravcu, čime su za sebe pribavili 
protivpravnu imovinsku korist u iznosu od oko 8.000,00 KM, a za isti iznos oštetili Igora 
Tomića,  
 

dakle, kao saizvršioci drugog teško tjelesno povrijedili i na naročito drzak način tuđe 
pokretnine oduzeli drugome, s ciljem da njihovim prisvajanjem pribave sebi protivpravnu 
imovinsku korist, 

 
I. N., sama 
 
8. U periodu od dana 23/24.01.2026. godine do dana 10.03.2026. godine, u Brčko distriktu BiH 

došla do stana vlasništvo L. I., koji se nalazi na adresi ..., gdje je svjesna radnji koje preduzima, 
znajući da nema zakonskim putem konstituisano pravo na korištenje stana niti saglasnost 
vlasnika stana, a što je i htjela, upotrebom fizičke snage nasilno potisnula vrata stana, usljed 
čega je došlo do odvajanja metalnog dijela brave u koji ulazi jezičak brave od drvenog okvira 
vrata, pada istog na tlo i otvaranja vrata, te tako izvršila više ulazaka u stan, da bi dana 
23/24.01.2026. godine i dana 27/28.02.2026. godine, tu i prespavala, nakon čega je od strane 
vlasnice stana stavljen katanac, da bi dana 10.03.2026. godine, došla do stana, upotrebom 
podesnog predmeta uklonila katanac, ušla u stan i tu ostavila svoje stvari, 

 
dakle, neovlašteno prodrla u tuđi dom,  

 



9. Dana 14.02.2026. godine, oko 22.15 časova, u Brčko distriktu BiH, kroz prozor stubišta ušla u 
stambenu zgradu na adresi ..., gdje se na prvom spratu nalazi stan vlasništvo M. H., pa svjesna 
radnji koje preduzima, znajući da nema zakonskim putem konstituisano pravo na korištenje 
stana niti saglasnost vlasnika stana, a što je i htjela, kroz kuhinjski prozor ušla u stan M. H., gdje 
se zadržala nekoliko minuta,  
 
dakle, neovlašteno prodrla u tuđi dom,  

 
M. D., sam 
 
10. Dana 17/18.05.2026. godine, u Brčko distriktu BiH, zajedno i po prethodnom dogovoru sa 

njemu poznatim licem vanjskim stepenicama došao na sprat porodične kuće vlasništvo M. K., 
koja se nalazi na adresi ..., gdje je s ciljem pribavljanja protivpravne imovinske koristi, svjestan 
da oduzima tuđu pokretnu stvar, što je i htio, sa njemu poznatim licem ispod saksije pronašao 
ključ od ulaznih vrata, koji su upotrijebili da otključaju ulazna vrata, zatim ušli u unutrašnjost 
kuće, odakle su oduzeli aku fen za vrući zrak, marke „Lithel“ sive boje, visokotlačni čistač marke 
„Kaercher“ narandžasto žute boje, produžni kabel na motalici 20 metara zelene boje, veliku 
mašinu za poliranje crne boje, električnu grijalicu crne boje, električnu bušilicu maslinasto 
zelene boje, vibracionu brusilicu marke „Black Dercker“ zelene boje, ugaonu brusilicu marke 
„Einhell“, uspravnu peglu na paru bijele boje, stolarski pneumatski pištolj marke „Villager“ 
narandžaste boje, tapetarski pneumatski pištolj marke „Hong Peng“, dva pištolja za raspršivanje 
boje plave boje, jedan pištolj za nanošenje ljepila metalik sive boje, električnu gravirku marke 
„Work zone“, plave boje, pneumatski odvijač marke „Einhell, pištolj za zavarivanje plastike 
marke „Hot Stapler“, taktički nož „Rambo“, manju polugu pajser, dvije ručne stege, manji 
šarafciger, šareni kofer, ukupne vrijednosti od oko 5.200,00 KM, čime je zajedničkim 
djelovanjem sa njemu poznatim licem pribavio protivpravnu imovinsku korist u ukupnom 
iznosu od oko 5.200,00 KM, a za koji iznos je oštećen vlasnik M. K., 
 
dakle, kao saizvršilac provaljivanjem došao do stvari iz zatvorenih prostorija i iste oduzeo 

drugom, s ciljem da njihovim prisvajanjem sebi pribavi protivpravnu imovinsku korist,  
 
11. Dana 17/18.05.2026. godine, u Brčko distriktu BiH, zajedno i po prethodnom dogovoru sa 

njemu poznatim licem došao do porodične kuće vlasništvo R. Dž., koja se nalazi na adresi ..., gdje 
je s ciljem pribavljanja protivpravne imovinske koristi, svjestan da oduzima tuđu pokretnu 
stvar, što je i htio, upotrebom podesnog predmeta zajedno sa njemu poznatim licem 
podvaljivanjem otvorio ulazna vrata koja se nalaze sa zadnje strane kuće, nakon čega su ušli u 
unutrašnjost i oduzeli jedna građevinska kolica, jedna invalidska kolica, jedan električni trimer i 
veću količinu muške garderobe, neutvrđene vrijednosti, čime je zajedničkim djelovanjem sa 
njemu poznatim licem pribavio protivpravnu imovinsku korist u vrijednosti oduzetih stvari, a 
za koji iznos je oštećen vlasnik R. Dž.,  
 
dakle, kao saizvršilac obijanjem došao do stvari iz zatvorenih prostorija i iste oduzeo drugom, s 

ciljem da njihovim prisvajanjem sebi pribavi protivpravnu imovinsku korist,  
 
12. U periodu od dana 01.01.2026. godine do dana 12.05.2026. godine, u Brčko distriktu BiH, došao 

do porodične kuće vlasništvo E. E., koja se nalazi na adresi ..., gdje je s ciljem pribavljanja 
protivpravne imovinske koristi, svjestan da oduzima tuđu pokretnu stvar, što je i htio, 
upotrebom podesnog predmeta podvalio ulazna vrata i ista otvorio, ušao u unutrašnjost kuće, 
izvršio premetačinu, gdje nije uspio naći ništa od vrijednih ili iskoristivih stvari, pa se, ne uzevši 
ništa iz kuće, udaljio u nepoznatom pravcu, pri čemu nije dovršio započeto djelo,  

 
dakle, obijanjem pokušao doći do tuđih pokretnih stvari iz zatvorenih prostorija i oduzeti ih 

drugome, s ciljem da njihovim prisvajanjem sebi pribavi protivpravnu imovinsku korist, 
 



13. U periodu od dana 12.05.2026. godine do dana 19.05.2026. godine, u Brčko distriktu BiH došao 
do porodične kuće vlasništvo E. E., koja se nalazi na adresi ..., gdje je svjestan radnji koje 
preduzima, znajući da nema zakonskim putem konstituisano pravo na korištenje kuće niti 
saglasnost vlasnika, a što je i htio, kroz otvoren prozor ušao u unutrašnjost kuće i u istoj 
boravio, kojom prilikom je uključio dovod vode, uključio veš mašinu, sušio veš, spavao, pravio 
ručak,  

 
dakle, neovlašteno prodro u tuđi dom,  

 
14. Dana 21/22.02.2026. godine, od oko 23.00 do 6.10 časova, u Brčko distriktu BiH, u naselju Ivici, 

došao do sportske kladionice „Meridian“ koja se nalazi na adresi ..., gdje je s ciljem pribavljanja 
protivpravne imovinske koristi, svjestan da oduzima tuđu pokretnu stvar, što je i htio, 
upotrebom podesnog predmeta razbio staklo na prozoru dimenzija 80 cm x 80 cm, koji se nalazi 
na zadnjoj strani objekta, pa kroz tako načinjen otvor ušao u unutrašnjost objekta, odakle je 
oduzeo ključeve od aparata i metalnu kasu u kojoj se nalazio novac u iznosu od 193,00 KM, čime 
je za sebe pribavio protivpravnu imovinsku korist u iznosu od 193,00 KM, a za isti iznos oštetio 
sportsku kladionicu „Meridian“, 

 
dakle, obijanjem došao do stvari iz zatvorenih prostorija i iste oduzeo drugom, s ciljem da 

njihovim prisvajanjem sebi pribavi protivpravnu imovinsku korist,  
 
15. U periodu od dana 21.02.2026. od oko 22.00 časova do dana 22.02.2026 godine do oko 06.00 

časova, u Brčko distriktu BiH, došao do maloprodajnog objekta „Start“, vlasništvo N. S., a koji 
objekat se nalazi na adresi ..., gdje je s ciljem pribavljanja protivpravne imovinske koristi, 
svjestan da oduzima tuđu pokretnu stvar, što je i htio, upotrebom podesnog predmeta razbio 
staklo na ulaznim vratima radnje, dimenzija oko 160 cm x 80 cm, pa kroz tako načinjen otvor 
ušao u unutrašnjost objekta, odakle je oduzeo sitan novac u iznosu od 50,00 KM, 10 kutija 
cigareta marke „Eve“, vrijednosti 60,70 KM, 2 kutije cigareta marke „Sobranie“, vrijednosti 
14,40 KM, 5 kutija cigareta marke „Camel“, vrijednosti 31,50 KM i 5 kutija cigareta marke 
„Virginia“, vrijednosti 32,50 KM, ukupne vrijednosti robe 139,10 KM, čime je za sebe pribavio 
protivpravnu imovinsku korist u iznosu od 189,10 KM, a za isti iznos oštetio vlasnika N. S.,  

 
dakle, obijanjem došao do stvari iz zatvorenih prostorija i iste oduzeo drugom, s ciljem da 

njihovim prisvajanjem sebi pribavi protivpravnu imovinsku korist,  
 
16. Dana 22/23.04.2026. godine, u Brčko distriktu BiH, u naselju Klanac, došao do poslovnog 

objekta „BEA-BAU centar“ vlasništvo H. B., a koji objekat se nalazi na adresi ..., gdje je s ciljem 
pribavljanja protivpravne imovinske koristi, svjestan da oduzima tuđu pokretnu stvar, što je i 
htio, upotrebom podesnog predmeta i fizičke snage razbio staklo na prozoru dimenzija oko 60 
cm x 200 cm, pa kroz tako načinjen otvor ušao u unutrašnjost objekta, odakle je sa stola oduzeo 
metalnu ladicu fiskalne kase, crne boje, u kojoj se nalazio novac u iznosu od 200,00 KM, a iz 
ladice oduzeo novac u iznosu od oko 450,00 KM, čime je za sebe pribavio protivpravnu 
imovinsku korist u iznosu od 650,00 KM, a za koji iznos je oštetio vlasnika H. B. 

 
dakle, obijanjem došao do stvari iz zatvorenih prostorija i iste oduzeo drugom, s ciljem da 

njihovim prisvajanjem sebi pribavi protivpravnu imovinsku korist,  
 

17. Dana 22/23.04.2026. godine, u Brčko distriktu BiH, došao do dvorišta porodične kuće 
vlasništvo V. B., koja se nalazi na adresi ..., gdje je bilo parkirano neobezbijeđeno putničko 
motorno vozilo marke „VW“ model „T2“ registarskih oznaka ..., pa s ciljem pribavljanja 
protivpravne imovinske koristi, svjestan da oduzima tuđu pokretnu stvar, što je i htio, iz vozila 
oduzeo motornu pilu marke „Stihl“ tip 025, aku bušilicu crveno-crne boje, marke „Ferm“ i 
platnenu vrećicu u kojoj se nalazio set gedora, ukupne vrijednosti od oko 400,00 KM, čime je za 
sebe pribavio protivpravnu imovinsku korist u ukupnom iznosu od oko 400,00 KM, a za koji 
iznos je oštetio V. B., 



 
dakle, tuđe pokretnine oduzeo drugome, s ciljem da njihovim prisvajanjem pribavi sebi 

protivpravnu imovinsku korist,  
 
18. Dana 27/28.04.2026. godine, u Brčko distriktu BiH, u naselju IV Juli, došao do trgovinske radnje 

„Dajner“, vlasništvo S. D., koja se nalazi na adresi ..., gdje je s ciljem pribavljanja protivpravne 
imovinske koristi, svjestan da oduzima tuđu pokretnu stvar, što je i htio, upotrebom podesnog 
predmeta podvaljivanjem otvorio ulazna vrata i ušao u unutrašnjost radnje, odakle je oduzeo 
veću količinu cigareta, suhomesnatih proizvoda, kave i sokova, ukupne vrijednosti od oko 
1.500,00 KM, čime je za sebe pribavio protivpravnu imovinsku korist u iznosu od oko 1.500,00 
KM, a za isti iznos oštetio vlasnika S. D.,  

 
dakle, obijanjem došao do stvari iz zatvorenih prostorija i iste oduzeo drugom, s ciljem da 

njihovim prisvajanjem sebi pribavi protivpravnu imovinsku korist,  
 

Lj. S., sam 
 
19. Dana 30.04.2026. godine, oko 15.00 časova, u Brčko distriktu BiH, došao do porodične kuće E. 

H., koja se nalazi na adresi ..., s ciljem pribavljanja protivpravne imovinske koristi, svjestan da 
oduzima tuđu pokretnu stvar, što je i htio, kroz otključana ulazna vrata ušao u unutrašnjost 
kuće, odakle je oduzeo putnu torbu crne boje u kojoj se nalazila odjeća, vlasništvo E. H., 
neutvrđene vrijednosti, čime je za sebe pribavio protivpravnu imovinsku korist u vrijednosti 
oduzetih stvari, a za isti iznos oštetio vlasnika E. H.,  

 
dakle, tuđu pokretninu oduzeo drugome, s ciljem da njenim prisvajanjem pribavi sebi 

protivpravnu imovinsku korist,  
 

čime bi I. N. i M. D. radnjama opisanim pod tačkama 1, 2, 3. i 5. kao saizvršioci učinili 
produženo krivično djelo – Teška krađa – iz člana 281. stav (1) tačka 1) Krivičnog zakona Brčko 
distrikta BiH, u vezi sa članom 31. i 55. istog Zakona, pri čemu je s umišljajem započeto činjenje 
krivičnog djela pod tačkom 5, ali nije dovršeno, u vezi sa članom 28. Krivičnog zakona Brčko 
distrikta BiH, zatim radnjama opisanim pod tačkom 4. kao saizvršioci učinili krivično djelo – 
Oduzimanje tuđe pokretnine – iz člana 285. stav (1) Krivičnog zakona Brčko distrikta BiH u vezi sa 
članom 31. istog Zakona, zatim I. N. i Lj. S. radnjama opisanim pod tačkom 6. kao saizvršioci učinili 
krivično djelo – Krađa – iz člana 280. stav (2) u vezi sa stavom (1) Krivičnog zakona Brčko distrikta 
BiH, a sve u vezi sa članom 31. istog Zakona, zatim M. S. i M. D. radnjama opisanim pod tačkom 7. 
kao saizvršioci učinili krivično djelo – Teška tjelesna povreda – iz člana 169. stav (1) Krivičnog 
zakona Brčko distrikta BiH i krivično djelo – Teška krađa – iz člana 281. stav (1) tačka 2) Krivičnog 
zakona Brčko distrikta BiH, u vezi sa članom 31. i 54. istog Zakona, dok bi I.N. radnjama opisanim 
pod tačkama 8. i 9. učinila produženo krivično djelo – Narušavanje nepovredivosti doma – iz člana 
181. stav (1) Krivičnog zakona Brčko distrikta BiH u vezi sa članom 55. istog Zakona, zatim M. D. 
radnjama opisanim pod tačkama 10, 11, 12, 14, 15, 16, 17. i 18. učinio produženo krivično djelo – 
Teška krađa – iz člana 281. stav (1) tačka 1) Krivičnog zakona Brčko distrikta BiH, u vezi sa članom 
55. istog zakona, od kojih je radnje opisane pod tačkama 10. i 11. učinio kao saizvršilac, u vezi sa 
članom 31. Krivičnog zakona Brčko distrikta BiH, a pri čemu je s umišljajem započeto činjenje 
krivičnog djela pod tačkom 12, ali nije dovršeno, u vezi sa članom 28. Krivičnog zakona Brčko 
distrikta BiH, zatim radnjama opisanim pod tačkom 13. učinio krivično djelo – Narušavanje 
nepovredivosti doma – iz člana 181. stav (1) Krivičnog zakona Brčko distrikta BiH, a Lj. S. radnjama 
opisanim pod tačkom 19. učinio krivično djelo – Krađa – iz člana 280. stav (1) Krivičnog zakona 
Brčko distrikta BiH.  

*** 
_________________________________________________________________________________________________________ 

**Ovom objavom ne prejudicira se ishod krivičnog postupka i ne narušava princip presumpcije nevinosti. 
Svako se smatra nevinim dok se pravosnažnom presudom ne utvrdi njegova krivica.** 

 


